
Атауы AP23490113 «Биоотынға арналған шикізатты 

қосымша ала отырып суды фиторемедиациялау үшін 

тиімді су өсімдіктері мен микробалдырлар 

консорциумын құру бойынша ғылыми-техникалық 

негізін құру» 
Өзектілігі Әлемнің көптеген елдері үшін өнеркәсіптік өндірістерден 

тұрмыстық сулар мен ағындыларға ауыр металдардың 

(АМ) шығарылу мәселесі әлі де шешімі күрделі проблема 

болып отыр. Түрлі су тазарту технологиялары қолданылып 

жатқанына қарамастан, су экожүйелері ластаушы 

заттардың әсеріне ұшырауын тоқтатар емес. Ауыр 

металдар – ыдырауға төзімділігі және адам денсаулығы 

мен су экожүйелерінің биоәртүрлілігіне уытты әсер етуі 

себепті, қоршаған орта үшін айтарлықтай қауіп төндіретін 

ластаушылардың бірі. Су ресурстарының тұрақтылығын 

қамтамасыз ету және экожүйелерді сақтау үшін тиімдірек 

әрі инновациялық тазарту әдістерін іздеу өзекті мәселеге 

айналуда. 

Қоршаған ортаны ластанудан тазартуда тірі ағзаларды 

пайдаланатын экологиялық биотехнологияның алдыңғы 

қатарлы әдістерінің бірі – биоремедиация. Биоремедиация 

стратегияларының ішінде фиторемедиация тиімділігімен, 

нәтижелілігімен, қолжетімді құнымен және қоршаған 

ортаға аз әсер етуімен ерекшеленеді. Тазарту 

технологияларының тиімділігін арттыру үшін өзара 

әрекеттесіп, түрлі биохимиялық қасиеттерге ие белгілі бір 

табиғи жүйеде өмір сүретін ағзалар қауымдастығын 

қолдану орынды болып табылады. 

Осылайша, ауыр металдарға төзімді жоғары сатыдағы су 

өсімдіктері (ЖССӨ) мен микробалдырлар консорциумын 

қалыптастыру тұрмыстық және өндірістік суларды 

тазартуда экологиялық биотехнология үшін жаңа 

мүмкіндіктер ашады. ЖССӨ табиғи су сүзгілеу агенттері 

ретінде пайдалану бұрыннан белгілі тәжірибе болса, 

микробалдырлар тек соңғы онжылдықтарда 

биоремедиация әлеуеті тұрғысынан зерттеушілердің 

назарын аудара бастады. 

Мақсаты 

 

Жоғары сатыдағы су өсімдіктері мен микробалдырлар 

консорциумының ауыр металдарға төзімділігінің 

клеткалық және физиологиялық-биохимиялық 

механизмдерін зерттеу, биоотын шикізаты ретінде бағалы 

жасыл биомассаны жанама ала отырып, суды 

фиторемедиациялаудың ғылыми негізделген, тиімді 

технологиясын құру. 

Міндеттері 1. Ауыр металдарға (Cd, Cu, Zn, Cr, Pb) төзімділігі бар 

микробалдырлардың штамдарын іріктеу. 

2. Таңдалған микробалдыр штамдарының ауыр 

металл иондарын биоаккумуляциялау қабілетін 

зерттеу. 

3. Микробалдырлардың белсенді штамдарының ауыр 

металдарға төзімділігінің жасушалық және 

физиологиялық-биохимиялық механизмдерін зерттеу. 

4. Ауыр металдармен ластанған Қазақстан 

Республикасының су экожүйелерінен жоғары 

сатыдағы су өсімдіктерін (ЖССӨ) бөлу және олардың 

токсиканттарға төзімділік механизмін зерттеу. 

5. Таңдалған жоғары сатыдағы су өсімдіктері 



түрлерінің (ЖССӨ) ауыр металдарды 

биоаккумуляциялау қабілетін зерттеу. 

6. Бөлініп алынған төзімді жоғары сатыдағы су 

өсімдіктері түрлерінің ауыр металдарды 

детоксикациялаудың клеткалық механизмдерін 

зерттеу. 

7. Ауыр металдарға қатысты жоғары сорбциялық 

сыйымдылығы бар жоғары сатыдағы су өсімдіктері 

(ЖССӨ) мен микробалдырлар консорциумын құру. 

8. Ауыр металдармен және органикалық заттармен 

ластанған судың фиторемедиациясы кезінде жанама 

алынған жоғары сатыдағы су өсімдіктері мен 

микробалдырлар консорциумы биомассасының 

биоэнергетикалық потенциалын зерттеу. 

9. Жоғары сатыдағы су өсімдіктері (ЖССӨ) мен 

фототрофты микроорганизмдер консорциумы 

негізінде су экожүйелерін ауыр металл иондарынан 

фиторемедиациялау нәтижесінде алынған жасыл 

биомассаны биоотын алу үшін құнды шикізат ретінде 

пайдаланудың ғылыми-негізделген технологиялық 

регламентін құру. 
Күтілетін және қол жеткізілген 

нәтижелер 

1. Ауыр металдарға (Cd, Cu, Zn, Cr, Pb)төзімділігі жоғары 

микробалдырлардың коллекциялық штамдары таңдалады. 

2. Таңдалған микробалдыр штамдарының ауыр металл 

иондарын биоаккумуляциялау қабілеті зерттеледі. 

3. Микробалдырлардың белсенді штамдарының ауыр 

металдарға төзімділігінің негізгі клеткалық және 

физиологиялық-биохимиялық механизмдері анықталатын 

болады. Жасушалардың ультрақұрылымындағы 

өзгерістер, биохимиялық көрсеткіштердегі өзгерістер 

(ферменттер деңгейі (СОД, каталаза, пероксидаза, 

глутатионредуктаза және т.б.), ақуыздар, көмірсулар, 

пигменттер (каротиноидтар, хлорофил)) анықталады. 

4. Қазақстан Республикасының ауыр металдармен 

ластанған су экожүйелерінен жоғары сатыдағы су 

өсімдіктері іріктеліп алынады және олардың ауыр 

металдарға қатысты тұрақтылығы мен сорбциялық қабілеті 

зерттелінеді. 

5. Жоғары сатыдағы су өсімдіктерінің (ЖССӨ) ауыр 

металдарға қатысты аккумуляциялау қабілеті зерттелетін 

болады. 

6. Бөлініп алынған төзімді жоғары сатыдағы су өсімдіктері 

түрлерінің ауыр металдарды детоксикациялаудың 

клеткалық механизмі зерттеледі. Жасушалардың 

ультрақұрылымындағы өзгерістер, биохимиялық 

көрсеткіштердегі өзгерістер (ферменттер деңгейі (СОД, 

каталаза, пероксидаза, глутатионредуктаза және т. б.), 

ақуыздар, көмірсулар, пигменттер (каротиноидтар, 

хлорофил))анықталады. 

7. Ауыр металдарға қатысты жоғары сорбциялық 

сыйымдылығы бар жоғары сатыдағы су өсімдіктері 

(ЖССӨ) мен микробалдырлар консорциумы 

құрастырылады. 

8. Жоғары сатыдағы су өсімдіктері мен микробалдырлар 

консорциумы биомассасының биоэнергетикалық 

потенциалы зерттеледі, атап айтқанда биобутанол мен 

биодизель алу перспективаларын бағалау үшін 

биомассаның биохимиялық құрамы (полисахаридтер 

(биомасса гидролизінің әртүрлі жағдайларында азайтатын 



қанттар мен глюкозаның шығымы), ақуыздар, липидтер, 

май қышқылдарының құрамы) анықталады. 

9. ЖССӨ мен фототрофты микроорганизмдер 

консорциумы негізінде су экожүйелерін ауыр металл 

иондарынан фиторемедиациялау нәтижесінде алынған 

жасыл биомассаны биоотын алу үшін құнды шикізат 

ретінде пайдаланудың ғылыми-негізделген технологиялық 

регламентін құрастырылады. 

